
ĠUSTIFIKAZZJONI QASIRA

Filwaqt li l-abbozz tad-direttiva jittratta fuq għadd ta' kwistjonijiet relatati mal-obbligi tal-
emittenti ta' titoli li huma ammessi għall-kummerċ f'swieq regolati, din l-opinjoni tiffoka dwar 
ir-rekwiżiti proposti għal kumpaniji fl-UE li huma kkwotati fil-Borża li jiżvelaw il-pagamenti 
tagħhom favur il-gvernijiet. 

Il-Kummissjoni Ewropea tipproponi li l-emittenti attivi fl-industriji estrattivi jew tal-injam 
primarju jkunu meħtieġa jiddikjaraw għal kull pajjiż u proġett il-pagamenti li huma jagħtu 
lill-gvernijiet lokali, reġjonali u nazzjonali madwar id-dinja. Ir-rapporteur tilqa' bis-sħiħ din l-
inizjattiva. Tali rekwiżiti ta' żvelar se jgħinu lill-investituri jagħmlu deċiżjonijiet aktar 
informati u jippermettu l-atturi lokali tas-soċjetà ċivili jtejbu r-responsabbilizzazzjoni tal-
gvernijiet tagħhom fl-użu tad-dħul mir-riżorsi naturali tal-pajjiż rispettiv tagħhom.

It-titjib fit-trasparenza se jikkontribwixxi għal governanza mtejba u se jnaqqas ir-riskju ta' 
korruzzjoni, biex b'hekk jiġu mtejba l-prospetti ta' żvilupp tal-pajjiżi kkonċernati. Ir-rekwiżiti 
ta' żvelar se jsaħħu wkoll l-Inizjattiva għat-Trasparenza tal-Industriji Estrattivi attwali, li 
topera fuq bażi volontarja. Filwaqt li r-rapporteur għalhekk tappoġġa bis-sħiħ il-linja ġenerali 
tal-proposta tal-Kummissjoni, hija tipproponi xi bidliet għal ċerti dispożizzjonijiet, b'mod 
partikolari d-definizzjoni ta' proġett, il-limitu tar-rilevanza u l-eżenzjonijiet.

Flimkien ma' dawn il-bidliet għal dispożizzjonijiet individwali tal-proposta tal-Kummissjoni, 
ir-rapporteur tipproponi wkoll li t-test jiġi estiż fir-rigward tal-industriji koperti u data li 
għandha tiġi żvelata. Fil-fatt, id-direttiva l-ġdida għandha mhux biss ittejjeb il-governanza tal-
istat f' pajjiżi terzi, iżda wkoll il-governanza korporattiva tal-korporazzjonijiet fl-UE li huma 
kkwotati fil-Borża li joperaw f'dawn il-pajjiżi. Ir-rapporteur għalhekk tipproponi li tiġi 
inkluża, għal kull pajjiż (pjutost milli għal kull proġett), certa data kuntestwali fir-rekwiżiti ta' 
żvelar, bħall-volum ta' produzzjoni, il-fatturat u n-numru ta' impjegati.

Din l-informazzjoni hija neċessarja sabiex jitqabblu l-pagamenti fiskali tal-emittenti mal-
attività ekonomika tagħhom u din tippermetti lill-pubbliku ġenerali u l-awtoritajiet fiskali 
jevalwaw aħjar il-pagamenti fiskali tal-emittenti madwar il-ġurisdizzjonijiet differenti. 
B'hekk, ir-responsabbiltà korporattiva tissaħħaħ u r-riskju tal-abbuż tal-prezzijiet tat-
trasferimenti u l-evitar u l-evażjoni tat-taxxa jitnaqqas. Permezz tat-tnaqqis tal-ammont ta' 
pagamenti tat-taxxa evitati l-bażi tad-dħul tal-pajjiżi li qed jiżviluppaw jissaħħu, u b'hekk dan 
jgħin fl-iżvilupp ekonomiku tagħhom u jnaqqas id-dipendenza fuq l-għajnuna għall-iżvilupp li 
ġejja minn barra. Fl-istess ħin, tali miżuri jikkontribwixxu wkoll għal tnaqqis fl-evitar u l-
evażjoni tat-taxxa fl-Unjoni Ewropea u jipprovdu l-investituri b'informazzjoni ta' kwalità 
aħjar sabiex jivvalutaw l-espożizzjoni tal-kumpanniji fil-konfronti ta' pajjiżi kkaratterizzati 
minn kuntesti differenti.

Tali kunsiderazzjonijiet dwar il-governanza korporattiva u l-evitar u l-evażjoni tat-taxxa 
mhumiex limitati għal xi settur speċifiku. Ir-rapporteur għalhekk tipproponi li r-rekwiżiti ta' 
żvelar (għal kull pajjiż) jiġu estiżi għall-industriji kollha. 

Ir-rekwiżiti ta' żvelar proposti mir-rapporteur mhux se jimponu piż amministrattiv eċċessiv 
fuq l-emittenti peress li dawn ma għandhomx jiġbru xi data ġdida li mhijiex fil-pussess 
tagħhom għal finijiet ta' ġestjoni interna jew skopijiet oħra.  Barra minn hekk, mhux se tiġi 

żvelata data kummerċjali sensittiva lill-kompetituri peress li d-data kkonċernata, jew stima 
preċiża ħafna tagħha, hija diġà disponibbli lill-kompetituri. Għalhekk, il-liġi se jkollha bħala 
effett prinċipali li din l-informazzjoni tkun disponibbli wkoll lill-investituri u lill-pubbliku 
ġenerali.

Il-biċċa l-kbira tal-modifiki dettaljati proposti mir-rapporteur jinsabu fl-abbozz ta' opinjoni 
fuq id-direttiva dwar il-kontabbilità1, li tirreferi għaliha d-direttiva dwar it-trasparenza li hija 
s-suġġett tal-opinjoni preżenti. 

EMENDI

Il-Kumitat għall-Affarijiet Barranin jistieden lill-Kumitat għall-Affarijiet Legali, bħala l-
kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Proposta għal direttiva
Premessa 7

Test propost mill-Kummissjoni Emenda

(7) Sabiex tiġi pprovduta trasparenza akbar
tal-kontribuzzjonijiet finanzjarji magħmula 
lill-gvernijiet, l-emittenti li t-titoli tagħhom 
huma ammessi għall-kummerċ f'suq 
regolat u li għandhom attivitajiet fl-
industriji estrattivi jew tal-qtugħ tal-injam 
primarju għandhom jiddivulgaw f'rapport 
separat fuq bażi annwali l-pagamenti 
magħmula lill-gvernijiet fil-pajjiżi fejn 
joperaw. Ir-rapport għandu jinkludi tipi 
ta' pagamenti komparabbli għal dawk 
iddivulgati taħt l-Inizjattiva għat-
Trasparenza tal-Industriji Estrattivi 
(EITI) u jipprovdu lis-soċjetà ċivili 
b'informazzjoni sabiex iżommu lill-pajjiżi 
li għandhom ħafna riżorsi, responsabbli 
għar-riċevuti tagħhom mill-isfruttament 
tar-riżorsi naturali. L-inzijattiva hija 
wkoll kumplimentari għall-Pjan ta' 
Azzjoni tal-UE FLEGT Action Plan 
(Forest Law Enforcement, Governance 
and Trade) u r-Regolament dwar l-Injam 
li jeħtieġ lin-negozjati tal-prodotti tal-
injam jeżerċitaw id-diliġenza dovuta 

(7) Sabiex tiġi pprovduta trasparenza akbar 
tal-kontribuzzjonijiet finanzjarji magħmula 
lill-gvernijiet, l-emittenti li t-titoli tagħhom 
huma ammessi għall-kummerċ f'suq 
regolat għandhom jiżvelaw f'rapport 
separat fuq bażi annwali l-pagamenti 
magħmula lill-gvernijiet fil-pajjiżi fejn 
joperaw u ċerta informazzjoni 
kuntestwali. L-iżvelar ta' din id-data hiwa 
intiż sabiex jippermetti lill-investituri 
jagħmlu deċiżjonijiet aktar informati, 
jtejjeb il-governanza u r-responsabbiltà 
korporattiva u jikkontribwixxi sabiex tiġi 
limitata l-evażjoni tat-taxxa. Ir-rekwiżiti 
dettaljati huma definiti fil-Kapitolu 9 tad-
Direttiva 2011/../UE tal-Parlament 
Ewropew u tal-Kunsill.

                                               
1 Opinjoni dwar proposta għal direttiva tal-Parlament Ewropew u tal-Kunsill dwar ir-rapporti finanzjarji annwali, 
ir-rapporti finanzjarji konsolidati u r-rapporti relatati ta' ċerti tipi ta' impriżi 2011/0308(COD)

sabiex iżommu milli jkun hemm injam 
illegali dieħel fis-suq tal-UE. Ir-rekwiżiti 
dettaljati huma definiti fil-Kapitolu 9 tad-
Direttiva 2011/../UE tal-Parlament 
Ewropew u tal-Kunsill.

Or. en

Emenda 2

Proposta għal direttiva
Premessa 7a (ġdida)

Test propost mill-Kummissjoni Emenda

(7a) Għall-emittenti attivi fl-industriji 
estrattivi jew tal-injam primarju, ir-
rapport dwar il-pagamenti lill-gvernijiet 
għandu jinkludi informazzjoni aktar 
dettaljata, sakemm il-pagamenti jkunu 
rilevanti għal gvern destinatarju skont id-
definizzjoni li tinsab fil-Kapitolu 9 tad-
Direttiva 2011/.../UE tal-Parlament 
Ewropew u l-Kunsill¹. Tali rapporti 
għandhom jinkludu data dwar it-tipi ta' 
pagamenti komparabbli għal dawk żvelati 
taħt l-Inizjattiva għat-Trasparenza tal-
Industriji Estrattivi (EITI) u jipprovdu lis-
soċjetà ċivili b'informazzjoni sabiex 
iżommu lill-pajjiżi li għandhom ħafna 
riżorsi, responsabbli għad-dħul li ġej mill-
isfruttament tar-riżorsi naturali. L-
inzijattiva hija wkoll kumplimentari għall-
Pjan ta' Azzjoni tal-UE FLEGT (Infurzar 
tal-Liġi Forestali, Governanza u 
Kummerċ)² u r-Regolament dwar l-Injam³ 
li jobbligaw lill-operaturi li 
jikkumerċjalizzaw prodotti tal-injam 
jeżerċitaw id-diliġenza dovuta sabiex 
evitaw li fis-suq tal-UE jidħol injam 
illegali.
______________
¹ ĠU L,  , p..
² Ir-Regolament tal-Kunsill (KE) Nru 
2173/2005 tal-20 ta' Diċembru 2005 dwar 

l-istabbiliment ta' skema ta' liċenzjar 
FLEGT għall-importazzjoni ta' injam fil-
Komunità Ewropea (ĠU L 347/1, 
30.12.2005, p. 1).
³ Ir-Regolament tal-Parlament Ewropew u 
tal-Kunsill (UE) Nru 995/2010 tal-20 ta' 
Ottubru 2010 li jistabbilixxi l-obbligi tal-
operaturi li jqiegħdu fis-suq injam u 
prodotti tal-injam (ĠU L 295, 12.11.2010, 
p. 23). Ikunu eżenti minn dan ir-rekwiżit 
il-kumpaniji li jimpurtaw prodotti tal-
injam skont ftehimiet volontarji tal-UE.

Or. en

Emenda 3

Proposta għal direttiva
Artikolu 1 – paragrafu 5

Test propost mill-Kummissjoni Emenda

(5) L-Istati Membri għandhom jeħtieġu lill-
emittenti attivi fl-industriji estrattivi jew 
tal-injam primarju, kif definiti fi […] biex 
iħejju, skont il-Kapitolu 9 tad-
Direttiva 2011/../UE tal-Parlament 
Ewropew u tal-Kunsill(*), rapport dwar il-
pagamenti magħmula lill-gvernijiet fuq 
bażi annwali. Ir-rapport għandu jsir 
pubbliku mill-anqas sitt xhur wara t-tmiem 
ta' kull sena finanzjarja u għandu jibqa' 
disponibbli għall-pubbliku mill-anqas għal 
ħames snin. Il-pagamenti lill-gvernijiet 
għandhom jiġu rrappurtati f'livell 
konsolidat.

(5) L-Istati Membri għandhom jeħtieġu lill-
emittenti biex iħejju, skont il-Kapitolu 9 
tad-Direttiva 2011/../UE tal-Parlament 
Ewropew u tal-Kunsill(*), rapport dwar il-
pagamenti magħmula lill-gvernijiet fuq 
bażi annwali. Ir-rapport għandu jsir 
pubbliku mill-anqas sitt xhur wara t-tmiem 
ta' kull sena finanzjarja u għandu jibqa' 
disponibbli għall-pubbliku mill-anqas għal 
ħames snin. Il-pagamenti lill-gvernijiet 
għandhom jiġu rrappurtati f'livell 
konsolidat.

Or. en

Ġustifikazzjoni

Il-pubblikazzjoni tal-pagamenti magħmula lill-gvernijiet u ċerta informazzjoni kuntestwali ma 
għandhiex tkun limitata għall-industriji estrattivi jew tal-injam primarju peress li l-effetti tat-
trasparenza msaħħa jkunu ta' benefiċċju f'kull settur. 

